
OFFERYNNAU STATUDOL CYMRU

2018 No. 191

Rheoliadau Addysg (Cymorth i Fyfyrwyr) (Cymru) 2018

RHAN 11

GRANTIAU AR GYFER DIBYNYDDION
PENNOD 1
CYFLWYNIAD

Dehongli Rhan 11
70.—(1) Yny Rhan hon—

ystyr “blwyddyn academaidd gyfredol” (“current academic year”) yw blwyddyn academaidd
y cwrs presennol y mae’r myfyriwr cymwys yn gwneud cais am grant ar gyfer dibynyddion
mewn cysylltiad a hi;

ystyr “oedolyn dibynnol” (“adult dependant”) yw oedolyn—
(a) sy’nariannol ddibynnol yn gyfan gwbl neu’n bennaf ar y myfyriwr cymwys, neu

(b) sy’nariannol ddibynnol yn gyfan gwbl neu’n bennaf ar y myfyriwr cymwys ac ar bartner
y myfyriwr cymwys gyda’i gilydd,

ond nid plentyn y myfyriwr cymwys, partner y myfyriwr cymwys (gan gynnwys partner y
mae’r myfyriwr cymwys wedi gwahanu oddi wrtho) neu gyn-bartner y myfyriwr cymwys;

ystyr “plentyn dibynnol” (“dependent child”) yw plentyn—
(a) sy’nariannol ddibynnol yn gyfan gwbl neu’n bennaf ar y myfyriwr cymwys, neu

(b) sy’nariannol ddibynnol yn gyfan gwbl neu’n bennaf ar y myfyriwr cymwys ac ar bartner
y myfyriwr cymwys gyda’i gilydd,

gan gynnwys plentyn i bartner y myfyriwr cymwys a phlentyn y mae gan y myfyriwr cymwys
gyfrifoldeb rhiant drosto;

ystyr “rhiant unigol” (“lone parent”) yw person—
(a) sy’nrhiant plentyn dibynnol, a
(b) nad oes ganddo bartner.
(2) Yny Rhan hon, ystyr unrhyw gyfeiriad at bartner person (“A”) yw—
(a) priod neu bartner sifil A, neu
(b) person sy’n byw fel arfer gydag A fel pe bai’r person yn briod neu’n bartner sifil A.

(3) Mae unrhyw gyfeiriad yn y Rhan hon at incwm person neu bersonau yn gyfeiriad at yr incwm
hwnnw fel y’i cyfrifir yn unol &’r darpariaethau priodol yn Atodlen 3.

